
				এই পাতাটির মুদ্রণ সংশোধন করা প্রয়োজন। 
8We द३*†-P†द्रिा5भ
কিন্তু প্ৰকৃতপক্ষে ঋণ ইহার অৰ্দ্ধেকেরও কম এবং সেই ঋণ-পরিশোধের নিমিত্ত সাধারণের নিকট সাহায্যপ্ৰাৰ্থ হইবার ইচ্ছা কখনই আমার নাই। এইরূপ বিজ্ঞাপন আমার নামে প্রচার করিবার পূর্বে আমার সন্মতি পৰ্যন্ত লওয়া হয় নাই। আমি এ বিষয়ে কিছুই জানি না। সেইজন্য অত্যন্ত বিস্ময় ও ক্ষোভের সহিত আমি ইহার প্রতিবাদ করিতে
বাধ্য হইতেছি।
বিধবা-বিবাহ ব্যাপারে বহু হিতৈষী বন্ধু যৎসামান্য অর্থসাহায্য করিয়াছেন ; তঁহাদের স্বেচ্ছাপ্রদত্ত সাহায্য সামান্য হইলেও আমি
তাহার প্রত্যাখান করি নাই। কয়েকটা বন্ধুর অর্থসাহায্যে এবং যত অল্প হউক, আমার নিজ আয়ের উপর নির্ভর করিয়াই আমি এতাবৎ এই সংস্কারের পথে চলিয়া আসিতেছি। আশা আছে, এইরূপ চলিতে পারিব। উল্লিখিত কয়েকটা বন্ধু এবং স্বেচ্ছায় যাহারা অর্থসাহায্য করিতেছেন, তঁাহারাই আমার এই কাৰ্য্যে সহায় ।
৬০টি বিধবা-বিবাহে ৮২ হাজার টাকা খরচ হইয়াছে। প্ৰথম বিধৰা-বিবাহ হয় কলিকাতা সহরে। এই বিবাহে ধুমধাম করা ও পণ্ডিত কুলীনাদির বিদায় দেওয়া বিধবা-বিবাহ-সমিতি প্ৰয়োজনীয় মনে করায় এই বিবাহে ১০ হাজার টাকা ব্যয় হইয়াছিল। মফঃস্বলেরও বিধবা-বিবাহে বহু টাকা খরচ হইয়াছে। কারণ, সামাজিক ব্যয় ব্যতীত অনেক স্থলে দেওয়ানী ফৌজদারী মামলা প্ৰভৃতি চালাইবার ব্যয়ও করিতে হইয়াছিল ও হইতেছে।
যাহা হউক, আমি পুনরায় নিবেদন করিতেছি,-বিধবা-বিবাহসম্পর্কিত ব্যাপারে। আমি যে ব্যয় করিয়াছি তাহাতে আমার যতই ঋণ হউক তাহা আমি নিজ আয় দ্বারাই শোধ করিব ; এজন্য সাধারণের নিকট প্রার্থী হইবার ইচ্ছা আমার একেবারেই নাই । সুতরাং যাহারা আমার নাম করিয়া এই বিজ্ঞাপন প্রচার করিতেছেন।

